
Neges gan y Cadeirydd

Neges gan y Cadeirydd

Diolch i chwaraewyr y Loteri
Genedlaethol, Cronfa Gymunedol y Loteri
Genedlaethol yw’r ffynhonnell unigol
fwyaf o arian cymunedol yn y DU. Yn
ystod y flwyddyn ddiwethaf rydym wedi
gallu dosbarthu dros £686 miliwn mewn
ariannu i 13,000 o brosiectau cymunedol.

Mae ein strategaeth newydd, Cymuned
yw’r man cychwyn, yn adlewyrchu’r
syniadau a’r gobeithion a glywsom gan
gymunedau ledled y DU. Bydd hyn yn
arwain ein dyfarniad grantiau hyd at
2030, ac yn ein galluogi i gael hyd yn
oed mwy o effaith yn y blynyddoedd

i ddod. Mae ein cynllun corfforaethol
ar gyfer y tair blynedd nesaf yn gosod
targedau ymestynnol sy’n tanlinellu
ein hymrwymiad i fod yn ariannwr

cymunedol teg ac amgylcheddol adfywiol.

Er gwaethaf yr heriau a’r ansicrwydd
parhaus a gyflwynir gan bwysau costau
byw ac effaith hirdymor COVID-19, mae
mudiadau cymunedol a llawr gwlad
wedi parhau i ddangos dyfeisgarwch a

phenderfyniad i gryfhau cymdeithas sifil a
gwella bywydau ledled y DU. Mae bwrdd a
chydweithwyr Cronfa Gymunedol y Loteri
Genedlaethol mewn sefyllfa freintiedig i
gefnogi’r mudiadau hyn sy’n cadarnhau
bywyd ac rydym yn cyflawni ein rél gyda
gostyngeiddrwydd a pharch.

Hoffwn gydnabod cyfraniad fy nghyd-
aelodau ar y Bwrdd, aelodau ein
pwyllgorau gwlad yng Nghymru, Lloegr,
yr Alban a Gogledd Iwerddon, a'r rhai sy’n
gwasanaethu ar is-bwyllgorau’r Bwrdd.
Yn yr un modd, hoffwn dalu teyrnged i'm
cydweithwyr sydd, o dan arweiniad ein
Prif Swyddog Gweithredol, David Knott,
yn cyflawni eu rolau gydag angerdd ac
ymrwymiad. Mae ein stiwardiaeth o'r
ariannu sylweddol hwn, sydd wed/'i
dargedu’n bwrpasol, yn parhau i gael
effaith drawsnewidiol o fewn cymunedau
lleol nawr ac yn y blynyddoedd i ddod.

Paul Sweeney
Cadeirydd

Neges gan y Prif Weithredwr

Neges gan y Prif

Weithredwr

Rwy’n llawn balchder pan fyddaf yn
myfyrio ar y gwahaniaeth cadarnhaol
y mae prosiectau cymunedol ledled y
DU wedi’'i wneud i fywydau pobl bob
dydd drwy arian y Loteri Genedlaethol.
Eleni, lansiwyd ein strategaeth newydd
uchelgeisiol, Cymuned yw’r man
cychwyn, a’r cynllun corfforaethol
cysylltiedig a gweledigaeth glir ar gyfer
pennod newydd yn ein hariannu hyd
at 2030.

Wrth inni edrych ymlaen at y flwyddyn,
byddwn yn mynd ymhellach ac yn
gyflymach yn ein huchelgeisiau i fynd
i'r afael ag anghydraddoldeb drwy
fabwysiadu dull ariannu sy’n seiliedig
ar degwch. Dyna pam rydym yn addo
ymestyn ariannu ar lawr gwlad, gyda
tharged o gyrraedd mwy nag 80% o
gymunedau ledled y DU i wneud cais
am ariannu a dros 50% o grantiau yn
mynd i gymunedau sy’n profi’r tlodi a’r
anfantais fwyaf.

Rydym yn derbyn syniad bob tri munud,
felly byddwn yn cefnogi’r hyn sydd
bwysicaf i gymunedau drwy dargedu
darpariaeth ar draws ein pedair
cenhadaeth a arweinir gan y gymuned a
chanolbwyntio ar ble mae’r angen mwyaf.
Byddwn yn sefydlu cefnogaeth ar gyfer
gweithredu amgylcheddol ar draws yr
holl ariannu, gan neilltuo 15% o’r arian

ar gyfer cynaliadwyedd amgylcheddol

a chefnogi prosiectau i ystyried yr
amgylchedd hyd yn oed pan nad dyna yw
eu prif ffocws.

Ni yw'r ffynhonnell unigol fwyaf o
ariannu ar gyfer gweithgareddau
cymunedol yn y DU ac rydym wedi bod ar
y rheng flaen yn cefnogi cymunedau ers
bron i 30 mlynedd. Mae ein strategaeth
newydd yn harneisio’r profiad a’r angerdd
hwn ac yn adlewyrchu mwy na 18,000 o
syniadau a dyheadau gan bobl, elusennau
a chymunedau. Wrth wneud hynny
rydym yn barod i arloesi ac i fynd i’r afael
a’r hyn sydd bwysicaf i gymunedau, nawr
a thuag at 2030.

Ym mis Tachwedd, gwnaethom y

newid mwyaf yn hanes ariannu’r Loteri
Genedlaethol drwy ddyblu’r ariannu sydd
ar gael trwy Arian i Bawb i £20,000 ac
ymestyn hyd yr ariannu i ddwy flynedd,
gan ein galluogi i gyrraedd cymunedau
nad oeddem yn gallu o’r blaen, a rhoi
cyfle i'r grwpiau yr ydym yn eu hariannu i
gynllunio’n fwy effeithiol.

Rhwng 2023-24, roedd 84% o’'n grantiau o
dan £10,000, gyda’r mwyafrif yn cefnogi
mudiadau ar lawr gwlad, ac o fewn chwe
mis cyntaf y newid hwn, roedd 78%

o’n ceisiadau am dros £10,000. Mae'’r
hwb hwn yn galluogi grwpiau bach,
llawer ohonynt nad oes ganddynt yr un
seilwaith a chydnerthedd a mudiadau
mwy, i wneud hyd yn oed mwy dros

eu cymunedau.

Bu'n flwyddyn gref ar gyfer dyfarnu
grantiau cyffredinol, gyda dyfarniadau
o fwy na £900 miliwn — gan gynnwys
£686.3 miliwn o incwm y Loteri
Genedlaethol, £127 miliwn drwy
ddosbarthu Asedau Segur a’r gweddill
drwy ein rhaglenni Million Hours a Cost

of Living a ddarperir ar ran y Llywodraeth.

Ar yr un pryd, mae pwysau costau byw
wedi parhau i effeithio ar fywydau. Mae
ein gwaith i gyflawni Cronfa Community
Organisations Cost of Living ar ran yr
Adran dros Ddiwylliant, y Cyfryngau a
Chwaraeon (DCMS) wedi tanlinellu ein
cefnogaeth i gymunedau, gan weithio’n
gyflym i helpu i ysgwyddo’r heriau y mae
mudiadau ac elusennau ar lawr gwlad
yn eu hwynebu. Yn ystod y flwyddyn,
dosbarthwyd £71 miliwn i dros 1,500

o brosiectau.

Wrth i'r flwyddyn ddirwyn i ben,
roeddwn yn falch o fod yn rhan o’r Black
Health Inequalities Summit yn Llundain
mewn partneriaeth a'r Caribbean and
African Health Network ac Impact on

Urban Health. Wedi’'n symbylu gan 'y
trafodaethau hyn, rydym wedi ymrwymo
i herio materion sydd wedi gwreiddio’'n
ddwfn ar draws ein holl waith.

Rwy’n croesawu’r holl waith datblygu

yr ydym yn ei wneud yn fewnol i ddod
a'n strategaeth newydd yn fyw, a

hoffwn hefyd gydnabod a chroesawu

ein gweithredwr Loteri Genedlaethol
newydd, Allwyn, a diolch yn ddiffuant

i Camelot am eu cyfraniadau ers 1994.
Ers hynny, mae chwaraewyr y Loteri
Genedlaethol wedi codi £50 biliwn at
achosion da ledled y DU, gan drawsnewid
bywydau a chyfrannu at y celfyddydau,
chwaraeon, treftadaeth a chymunedau.
Ym mis Tachwedd eleni, byddwn yn
gweithio ar draws y Loteri Genedlaethol i
ddathlu hyn.

Yn olaf, hoffwn ddiolch i bawb sydd

wedi helpu i lunio a dechrau cyflwyno
Cymuned yw’r man cychwyn. Ni

fyddai’r effaith ddofn a gawn ar rymuso
cymunedau yn bosibl heb ymdrechion fy
nghydweithwyr gweithgar, sy’n parhau’'n
ddiysgog yn eu rol i helpu’r Gronfa i fod y
gorau y gall fod wrth wneud gwahaniaeth
cadarnhaol i fywydau pobl.

David Knott
Prif Weithredwr




Ein blwyddyn mewn rhifau

Ein blwyddyn
mewn rhifau

Dros y 12 mis diwethaf, rydym wedi dosbarthu mwy

na £686.3 miliwn o arian y Loteri Genedlaethol mewn
dros 13,700 o grantiau ledled y DU, gan gefnogi
gweithgareddau sy’n creu cymunedau gwydn sy’n fwy
cynhwysol ac amgylcheddol gynaliadwy - gweithgareddau
a fydd yn cryfhau cymdeithas ac yn gwella bywydau.

Mae ein hariannu’n mynd at galon cymunedau

84% 48%

o’n dyfarniadau’n o’n grantiau’n cael
y .‘. g
Amddifadedd Lluosog

cael eu dosbarthu eu dyfarnu i'r 30%
mewn grantiau uchaf o ardaloedd
83%  aanmp

O ariannu prosiect
cymunedol bob

bach mwyaf difreintiedig a
8 munud

o’n grantiau yn
cael eu dosbarthu
i fudiadau sydd ag
incwm o lai nag
£1 miliwn

Dyfarnwyd dros £1.8 miliwn bob
dydd ar gyfartaledd i brosiectau i

wneud pethau rhyfeddol i wella
eu bywydau a’u cymunedau.




' Arian a ddyfarnwyd yn 2023-24

Arian a
ddyfarnwyd
yn 2023-24 7

Yr Alban
£52.0m

1,658 grant

Gogledd Iwerddon
£26.8m

575 grant

Ar draws
y Deyrnas
Unedig

Cymru £47.3m
M 219 grant

1,001 grant

Lloegr Cyfanswm
£521m £686.3m

10,267 grant 13,720 grant




Strwythur y mudiad Adroddiad a Chyfrifon Blynyddol

Strwythur y mudiad

Tua diwedd y flwyddyn ariannol, gwnaeth y Prif Weithredwr newidiadau

i Uwch Dim Rheoli’r Gronfa a strwythurau’r gyfarwyddiaeth i roi mwy o
ffocws ar ymagwedd y Gronfa o ymdrin a materion pobl a diwylliant, a fydd
yn agwedd allweddol ar gyflawni ein strategaeth a’'n cynllun corfforaethol yn
llwyddiannus. Adlewyrchir y strwythur diwygiedig yma.

Swyddfa’r Prif Weithredwr

Gogledd
Iwerddon

Ariannu, Strategaeth, Cyfathrebu ac
Effaith

Cyllid ac Adnoddau

Pobl a Diwylliant

Adroddiad perfformiad

Mae’r adran hon yn rhoi gwybodaeth
am y Bwrdd, prif amcanion a
strategaethau’r Gronfa a’r prif risgiau
y mae’n eu hwynebu. Mae’r adran
trosolwg yn rhoi gwybodaeth i
ddefnyddwyr i ddeall y Bwrdd,

ei ddiben, y risgiau allweddol i
gyflawni ei amcanion a sut mae wedi
perfformio yn ystod y flwyddyn. Yn
yr adran ddadansoddi mae’r Gronfa’n
adrodd ar ei mesurau perfformiad
pwysicaf, gan gynnwys dadansoddiad
gan ddefnyddio gwybodaeth o’r
datganiadau ariannol.

Trosolwg
Ein diben a gweithgareddau

Cronfa Gymunedol y Loteri Genedlaethol
yw enw gweithredu’r Gronfa Loteri Fawr.
Mae'’r Gronfa Loteri Fawr yn gorfforaeth

statudol a sefydlwyd gan Ddeddf y Loteri

Genedlaethol 2006. Mabwysiadodd y
Gronfa yr enw gweithredu newydd ym
mis lonawr 2019 er mwyn adlewyrchu
ffynhonnell ein hadnoddau ariannol yn
well 2’r ariannu ar gyfer achosion da a
godir trwy gemau’r Loteri Genedlaethol
ynghyd a’'n rol yn cefnogi cymunedau
wrth eu helpu i wireddu eu huchelgeisiau.

Y Gronfa yw’r ffynhonnell unigol fwyaf

o arian cymunedol yn y DU ac mae’n
gyfrifol am ddosbarthu 40% o gyfanswm
yr arian achosion da a godir drwy’r Loteri
Genedlaethol. Rydym yn dosbarthu

hwn trwy ddyfarniadau grant i gefnogi
prosiectau sy’n darparu gweithgareddau
cymunedol. Yn y pum mlynedd diwethaf
rydym wedi dosbarthu dros £3.0 biliwn
mewn dyfarniadau. Mae ein rhaglenni
ariannu’n amrywio o grantiau bach hyd at
£20,000 i raglenni strategol ar raddfa fawr
sy’n werth miliynau o bunnoedd.

FAgur 1: Dosbarthiad ariannu yn y pum mlynedd diwethaf

588.2

L 2019-20

2020-21

. Dyfarniadau a wnaed o arian y Loteri

. Cronnus

2021-22

2022-23

2023-24

Yn ogystal a'n gwaith yn dosbarthu arian
achosion da, mae’r Gronfa’n gyfrifol am
ddosbarthu arian a ryddhawyd o gyfrifon
banc segur ac asedau cysylltiedig o dan
ddarpariaethau Deddf Cyfrifon Banc a
Chymdeithasau Adeiladu Segur 2008,

a ddiwygiwyd gan Ddeddf Asedau

Segur 2022.

Rydym hefyd yn gweithio gyda mudiadau
eraill, cyrff cyhoeddus yn bennaf, i reoli

a dosbarthu eu hariannu trwy raglenni
grantiau a redwn ar eu rhan. Ymhlith
enghreifftiau o'r math hwn o weithgaredd
mae ein dosbarthiad o arian mewn
partneriaeth 3 DCMS mewn perthynas a
Rhaglen Community Organisations Cost
of Living a Chronfa Million Hours.

Wrth gyflwyno ein rhaglen waith rydym
yn gweithredu o fewn y ddeddfwriaeth
berthnasol, arweiniad sector cyhoeddus
arall a gofynion DCMS, ein hadran noddi
sy’n darparu Cytundeb Rheoli i ni'n
disgrifio ein perthynas a’r llywodraeth.
Mae Ysgrifennydd Gwladol DCMS yn
cyhoeddi cyfarwyddiadau polisi sy’n
nodi’r materion i'w hystyried wrth
benderfynu at bwy, at ba ddibenion

ac o dan ba amodau y mae’r Gronfa’n
dosbarthu arian yn Lloegr a’r Deyrnas
Unedig. Mae’r adrannau priodol ym
mhob un o’r llywodraethau datganoledig
yn cyhoeddi Cyfarwyddiadau Polisi ar
weithgarwch dyfarnu grantiau yng
Nghymru, yr Alban a Gogledd Iwerddon.
Wrth ddilyn y cyfarwyddiadau hyn, mae
penderfyniadau’r Gronfa ar raglenni a
grantiau yn annibynnol o’r Llywodraeth.
Mae gofyn bod ein hariannu’n dilyn
egwyddor ychwanegedd - hynny yw,
rhaid bod ein hariannu yn wahanol i
arian gan y Llywodraeth, gellir ei ategu
ond ni ddylai ddisodli rhaglenni gwariant
y Llywodraeth.

Rydym yn darparu cydbwysedd o raglenni
ariannu sy’n ymateb i alw ac wedi’'u
targedu i fodloni gofynion cymunedau
mewn modd sy’n cyfateb i'r egwyddorion
a ddisgrifir yn ein strategaeth 2023-30,
Cymuned yw’r man cychwyn.

Mae'’r Gronfa’n gweithredu ym mhedair
gwlad y Deyrnas Unedig gyda rhaglenni
ariannu penodol ar gyfer pob gwlad.

Ar ben hynny, rydym yn gweithredu
amrediad o raglenni sydd a chwmpas y
Deyrnas Unedig gyfan. Mae pob un o'r
gwledydd a phortffolio’r DU yn dyfarnu
grantiau trwy bwyllgor portffolio, gydag
aelodau’r pwyllgorau hyn yn cael eu
penodi’n allanol. Eu rél yw amlinellu

a chytuno ar raglenni grantiau a fewn
Fframwaith seiliedig ar dargedau’r Gronfa
gan sicrhau eu bod yn cyd-fynd a'r
ymagwedd gyffredinol a gymeradwywyd
gan y Bwrdd. Mae cymeradwyaeth

o’r rhan fwyaf o ddyfarniadau wed/’i
dirprwyo i swyddogion y Gronfa neu
baneli penodol ar gyfer y rhaglenni
amrywiol ym mhob portffolio. Mae ein
cyllidebau dyfarniadau grant yn cael

eu dosrannu rhwng pob gwlad ar sail
cyfrannau a gytunwyd arnynt, sy’'n

cael eu pennu gan fwyaf yn seiliedig ar
boblogaeth ac ar 6l didynnu cyfran - hyd
at 10% o’r cyfanswm - i fynd tuag at
bortffolio’r Deyrnas Unedig.

Ein materion a risgiau allweddol

Mae mwyafrif ein hincwm yn dibynnu

ar y refeniw a gynhyrchir gan y

Loteri Genedlaethol. Mae cyfran pris
gwerthu pob gém yn cael ei dyfarnu at
achosion da ac yn cael ei basio i Gronfa
Ddosbarthu’r Loteri Genedlaethol (NLDF),
sydd wedyn yn cael ei rannu ymysg
dosbarthwyr y Loteri Genedlaethol.
Rydym yn rheoli ein dyfarniadau grant,

cyllidebau a phroffiliau talu dros nifer o
flynyddoedd er mwyn lliniaru yn erbyn y
risgiau sy’n codi o amrywiadau posib yn
refeniw y Loteri Genedlaethol ac i sicrhau
y gallwn gyflawni ein rhwymedigaethau.

Ar 1 Chwefror 2024, dechreuodd Allwyn
fel gweithredwr y Loteri Genedlaethol o
dan y bedwaredd drwydded weithredu.
Rydym yn gweithio’n agos gydag Allwyn
i fynd ati i reoli’r risg o ansicrwydd
ynghylch incwm yn y dyfodol drwy
gychwyn pedwerydd cytundeb y
drwydded weithredu. Mae hyn yn
angenrheidiol i sicrhau ein bod yn gallu
cwrdd yn llawn a'’n rhwymedigaethau
presennol tra’n gwneud y mwyaf o faint
o ariannu y gallwn ei ddarparu i barhau

i gefnogi cymunedau. Mae enillion at
achosion da, ac felly incwm y Loteri ar
gyfer y Gronfa, wedi lleihau yn ystod y
flwyddyn bontio hon ond rhagwelir y
byddant yn cynyddu yn ystod cyfnod y
drwydded newydd.

Rydym yn wynebu risg ariannol yn ein
gweithgareddau oherwydd y potensial ar
gyfer ceisiadau twyllodrus am grantiau
neu gamddefnyddio grantiau. Mae ein
rhaglen newid yn gofyn am gynllunio
gofalus i sicrhau bod mentrau newydd
yn llwyddiannus. Fodd bynnag, mae
dibyniaeth gynyddol ar wasanaethau
digidol yn cynyddu ein hamlygiad posibl

i risgiau seiber a thoriadau rheoli data
ymgeiswyr. Mae ein rhaglen rheoli risg yn
rhoi’r modd i ni asesu ein datguddiadau
risg allweddol a rhoi rheolaethau priodol
ar waith i liniaru’r rhain. Mae asesiad
llawnach o’n prosesau rheoli risg wed/'i
gynnwys yn ein datganiad llywodraethu.

Crynodeb o Berfformiad
Bob blwyddyn rydym yn nodi ein

hamcanion corfforaethol a’r dangosyddion
perfformiad allweddol (DPA) a

ddefnyddiwn i asesu sut rydym wedi
cyflawni ein nodau gweithredol. Ar gyfer
2023-24, fe osodom tri nod gyda saith DPA
ategol (rhestrir y DPA yn ddiweddarach yn
yr adroddiad hwn). Fe gyflawnom chwech
o’r saith targed DPA.

Mae’r Gronfa hefyd yn asesu ei
pherfformiad gan ddefnyddio metrigau
eraill, gan gynnwys mesurau gweithredol
allweddol, dangosyddion ariannol, data
cyfrifyddu rheoli a thechnegau rhagweld.
Mae hyn yn sicrhau, lle bo angen, y gall y
Gronfa gymryd camau unioni cyn gynted
a phosibl i gyflawni ei nodau a lleihau’r
risg i'w gweithrediadau a’i nodau.

Lansiwyd ein Cynllun Corfforaethol 2024-
27 yn gynharach eleni, sy’n adlewyrchu
ein strategaeth ddiweddaraf, Cymuned
yw’r man cychwyn, yn cynnwys DPA
wedi'u diweddaru. Nid ydym yn gosod
unrhyw warged neu ddiffyg gweithredu
penodol fel mesur rheoli allweddol neu
darged. Rydym yn rheoli ein perfformiad
ariannol er mwyn mwyafu ein gallu

i wneud grantiau ar sail yr arian a
dderbyniwyd gan y Loteri Genedlaethol.
Rydym yn cydnabod dyfarniadau grant
yn llawn pan gant eu cymeradwyo, ni
waeth pryd y bydd arian parod ar gyfer
y dyfarniadau hynny yn ddyledus i'w
talu. Felly, mae ein canlyniad ariannol,

a fesurir trwy warged neu ddiffyg, yn
gallu amrywio yn sylweddol blwyddyn
ar 0l blwyddyn. Ar gyfer y flwyddyn
ariannol cofnodwyd diffyg o £49 miliwn
yn dilyn gwarged o £68 miliwn yn 2022-
23. Ceir asesiad manylach o’n perfformiad
yn y dadansoddiad perfformiad a'’r
datganiadau ariannol.

Busnes gweithredol

Paratowyd y datganiadau ariannol
ar sail busnes cyfredol. Mae ein
datganiad sefyllfa ariannol yn cofnodi

rhwymedigaethau net sylweddol. Mae
hyn o ganlyniad i’n polisi cydnabod
dyfarniadau grant sy’n cofnodi gwerth
llawn dyfarniadau ar adeg cymeradwyo
a hysbysu (ac eithrio pan fydd meini
prawf perfformiad penodol) er na

fydd y taliadau arian parod o bosib yn
berthnasol am beth amser. Rydym yn
rheoli ein rhwymedigaethau ar sall

ein gallu i fodloni’r galw arian parod o
adnoddau arian parod cyfredol. Mae
rhagolygon incwm y dyfodol yn deillio o
ragamcanion y gweithredwr ac yn cael
eu cymeradwyo gan y Bwrdd. Mae hyn
yn tybio, fel mater o bolisi cyhoeddus, y
bydd y Loteri Genedlaethol yn parhau i
weithredu yn y dyfodol rhagweladwy.

Datganiad o Berfformiad

Perfformiad ariannol

Ein mesur effeithlonrwydd ariannol
allweddol yw’r gyfran o’n hincwm

gan y Loteri Genedlaethol a wariwn ar
ddosbarthu grantiau. Rydym yn eithrio
o’r mesuriad hwn y costau rydym yn eu
hail-godi ar bobl eraill, er enghraifft, y
costau o ddosbarthu ariannu nad sy’n
arian y Loteri Genedlaethol gan gynnwys
mewn perthynas a’r cynllun asedau
segur. Hefyd, rydym yn eithrio costau
penodol eralill, er enghraifft costau unigol
sy’n fuddsoddiadau neu ailstrwythuro i
gyflawni mesurau effeithlonrwydd yn y
dyfodol (gweler Nodyn 8 y datganiadau
ariannol). Mae TAW anadferadwy hefyd
wedi’i heithrio.

Mae’r Llywodraeth yn pennu uchafswm
targed ar gyfer costau gweithredu’r

holl ddosbarthwyr Loteri. Ar ddechrau
2023-24, roedd hyn wedi’i osod ar

7.75% o’'n hincwm Loteri Genedlaethol,
gyda goddefeb dros dro i 8% ar gyfer
dosbarthwyr, lle bo angen tan fis Mawrth

2025, wedi’i gytuno ym mis Mawrth 2024.
Caiff y mesur hwn ei asesu dros gyfnod
treigl o dair blynedd.

Yr hyn a gyflawnom yn 2023/24

Yn ystod y flwyddyn cyflwynwyd

yn llwyddiannus yn erbyn y targed
costau gweithredu 7.75% a bennwyd

gan y Llywodraeth. Cyfanswm y
gwariant gweithredu cymwys ar gyfer
gweithgareddau gwneud grantiau y
Loteri Genedlaethol oedd £49.2 miliwn,
£1.4 miliwn yn uwch nag yn 2022/23. Mae
hyn yn cyfateb i 6.8% o incwm y Loteri
Genedlaethol yn ystod y flwyddyn a 6.6%
dros y cyfnod o dair blynedd hyd at fis
Mawrth 2024. Ein perfformiad yn y ddwy
flynedd cyn hynny oedd 6.0% a 6.3% yny
drefn honno. Ar y sail hon, roedd costau
gweithredu’r Gronfa dros y tair blynedd
hyd at fis Mawrth 2024 £25.3 miliwn

yn is nag y caniateir gan y mesuriad
effeithiolrwydd. Gwneir y gwarged

hwn ar gael ar gyfer gweithgareddau
gwneud grantiau.

Mae costau cydweithwyr yn gyfran
sylweddol o’n costau gweithredu. Mae
ein niferoedd staff wedi cynyddu yn
ystod y flwyddyn, gyda nifer cyfwerth

ag amser llawn (CaALl) o 804 (2022-23:
786). Mae hyn yn dilyn y disgwyliad a
osodwyd y llynedd o amrywiad wrth i

ni drosglwyddo trwy weithrediad ein
strategaeth ac mae hefyd yn adlewyrchu’r
cynnydd mewn gweithgaredd grant
(Loteri a thrydydd parti) fel yr adroddwyd
yn ein datganiadau ariannol.

Rydym wedi cofnodi incwm Asedau Segur
yn ystod y flwyddyn gan Reclaim Fund

Ltd 0 £90.4 miliwn (2022-23 £93.5 miliwn)

ac rydym yn rhagweld incwm yn 2024-25

o £143.4 miliwn.

Yr hyn rydym yn bwriadu ei gyflawni
yn 2024-25

Mae'’r gyllideb yn seiliedig ar ddatblygu
gweithgareddau i gefnogi ein cynllun
corfforaethol, parhau ein rhaglen o newid
a cheisio effeithiolrwydd i’'n galluogi i
ddyfeisio a chyflwyno gweithgareddau
ariannu a fydd yn ein cefnogi i roi’r
strategaeth newydd ar waith.

Rydym wedi cyllidebu i gyflwyno
cyfanswm costau gweithredu o fewn y
trothwy costau 7.75% yn 2024/25 ond
gyda’r capasiti am rywfaint o fuddsoddiad
ychwanegol yn uchelgeisiau strategol

y Gronfa a gwelliannau gwasanaeth yn
seiliedig ar yr ymagwedd tair blynedd
treigl.

Mae'r targed yn seiliedig ar incwm y
Loteri Genedlaethol wedi’i gyllidebu ar
£705 miliwn, sy’n deillio o’'n rhagolwg o
refeniw (yn seiliedig ar ragamcanion y
gweithredwr) ar gyfer 2024-25 ar adeg
paratoi’r gyllideb.

Ein diffyg ar gyfer y flwyddyn

Roedd gennym ddiffyg ar gyfery
flwyddyn 2023-24 o £49 miliwn (2022-23
gwarged o £68 miliwn). Ein diffyg cronnus
ar 31 Mawrth 2024 oedd £295 miliwn (31
Mawrth 2023: £246 miliwn). Rhagwelwyd
y diffyg hwn trwy ein cynllunio ariannol
ac mae’n cyd-fynd a disgwyliadau wrth i
ni geisio gwneud y mwyaf o weithgarwch
dyfarnu grantiau heb ddenu risg

ariannol gormodol.

Mae ein polisi cyfrifyddu’n trin
dyfarniadau fel gwariant mor fuan

ag y bydd eu cymeradwyaeth wedri’i
chyfathrebu i'r derbynnydd (yn amodol
ar feini prawf penodol). Yn yr un modd a
holl ddosbarthwyr y Loteri Genedlaethol,
rydym yn rheoli ein llif arian dros y tymor

22

hwy yn seiliedig ar rvymedigaethau

arian grant a rhagamcaniadau incwm

yn hytrach na cheisio cyflawni unrhyw
warged neu ddiffyg blynyddol penodol.
Telir dyfarniadau dros nifer o flynyddoedd
ac rydym yn hyderus y bydd modd i ni
fodloni ein rhwymedigaethau o incwm y
dyfodol wrth iddynt ddod yn ddyledus.

Ar gyfer gweithrediadau’r Loteri
Genedlaethol yn unig, cofnodom ddiffyg
o £11 miliwn am y flwyddyn (2022-23:
gwarged o £61 miliwn). Yr incwm ar
gyfer 2023-24 oedd £689.3 miliwn, sy’'n
is nag yn 2022-23 (£707.2 miliwn) ac

yn is na’r gyllideb a bennwyd gennym.
Rydym yn cydnabod bod ansicrwydd
cynyddol ynghylch lefelau incwm wrth

i ni drosglwyddo i gyfnod trwydded

a gweithredwr y Loteri Genedlaethol
newydd, ac rydym yn parhau i fod

yn ymwybodol o ffactorau macro-
economaidd, megis pwysau costau byw,
a allai effeithio’n andwyol ar werthiant y
Loteri Genedlaethol. Rydym wedi cymryd
camau i liniaru’r risg hon drwy weithio’n
agos gydag Allwyn i ddeall rhagamcanion
y dyfodol a sicrhau ein bod yn diogelu
ariannu sydd ar gael i'w ddosbarthu i
gymunedau’r DU.

Mae cyfanswm ein dyfarniadau ar

gyfer 2023-24 £71 miliwn yn uwch na’r
llynedd, sef £686.3 miliwn (2022-23: £615
miliwn) ac yn unol a’r gyllideb a bennwyd
gennym gan ein bod yn parhau i fod yn
ymrwymedig i gefnogi cymunedau ledled
y DU a chyflawni canlyniadau cadarnhaol
trwy ein grantiau.

Cofnodom ddiffyg o £32 miliwn ar
gyfer asedau cyfrifon segur (2022-23:
gwarged o £6 miliwn). Roedd incwm £4
miliwn yn uwch ar £98 miliwn ac roedd
y dosbarthiad drwy ddyfarniadau a
throsglwyddiadau i fudiadau eraill £41
miliwn yn uwch ar £127 miliwn (2022-

23: £86 miliwn) oherwydd cytundebau
pellach a lofnodwyd yn dyrannu

arian i fudiadau gwariant dynodedig
yn ystod y flwyddyn, yn unol a'r
cyfarwyddiadau gwario.

Ein strategaeth ariannu

Ar gyfer ein rhaglenni arian y Loteri
Genedlaethol, ein strategaeth

yw dyfarnu’r uchafswm y gallwn
ymrwymo iddo’n ddiogel dros gyfnod

o bum mlynedd, o ystyried incwm
disgwyliedig, yn deillio o ragamcaniadau’r
gweithredwr. Gan fod nifer o’'n grantiau
yn talu allan dros nifer o flynyddoedd

ar 6l y dyfarniad cychwynnol, mae’r
strategaeth hon yn sicrhau bod y
prosiectau a gweithgareddau a gefnogir
gan ein dyfarniadau yn gallu cyflwyno'u
buddion mor gynnar a phosib, tra’n
sicrhau ein bod yn amddiffyn ein hunain
rhag unrhyw newidiadau annisgwyl
mewn incwm.

Ar 31 Mawrth 2024, roedd gennym
£863 miliwn (2022-23: £898 miliwn)

o ymrwymiadau yn ddyledus mewn
perthynas a dyfarniadau a wnaed ond
fe gadwom £530 miliwn (2022-23: £489
miliwn) yng Nghronfa Ddosbarthu’r
Loteri Genedlaethol (NLDF) er mwyn eu
bodloni. Mae hyn yn golygu yr oeddem
wedi gwneud rhwymedigaethau net

0 £414 miliwn (2022-23: £409 miliwn)
uwchben yr adnoddau sydd ar gael i ni
ar hyn o bryd. Mae hyn yn cyfateb i tua
saith mis o incwm y Loteri Genedlaethol
yn y dyfodol yn seiliedig ar ein
rhagamcaniadau cyfredol.

Rhaglenni ariannu nad yw’n
gysylltiedig a’r Loteri Genedlaethol

Yn ychwanegol at ein busnes craidd o
ddosbarthu arian achosion da’r Loteri
Genedlaethol, rydym hefyd yn gyfrifol am

ddosbarthu arian sydd wedi’i ryddhau o
Reclaim Fund Ltd o dan y trefniadau yn
Neddfau Asedau Segur 2008 i 2022. Mae’r
gweithgareddau hyn wedi’'u cynnwys o
fewn ein datganiadau ariannol cyfunedig.
Disgrifir hefyd set o gyfrifon cryno ar
gyfer y gweithgaredd hwn yn nodyn 34

y cyfrifon.

Mae Deddfau Asedau Segur 2008 i

2022 yn galluogi banciau, cymdeithasau
adeiladu a sefydliadau ariannol eraill

i drosglwyddo arian a ddelir mewn
cyfrifon segur i gronfa ganolog i'w
fuddsoddi yn y gymuned. Gan ddefnyddio
cronfeydd y cynllun, mae’r Gronfa'n
dyfarnu grantiau yng Nghymru, yr Alban
a Gogledd Iwerddon dan gyfarwyddyd
polisi a amlinellir gan y gweinyddiaethau
datganoledig. Ar gyfer Lloegr, roedd
cyfarwyddiadau polisi gwreiddiol yn ei
gwneud yn ofynnol bod ariannu’n cael

ei basio’n gyfan gwbl at Big Society
Capital sy’n gweithredu fel cyfanwerthwr
buddsoddiad cymdeithasol. Diweddarwyd
y cyfarwyddiadau hyn wedyn, gydag arian
yn Lloegr hefyd yn cael ei ddosbarthu

gan Access-The Foundation for Social
Investment, Fair4All Finance a Youth
Futures Foundation. Cyfarwyddiadau
polisi gan yr Ysgrifennydd Gwladol

dros DCMS sy’n pennu’r symiau a
drosglwyddir i bob un o’r mudiadau hyn
i'w dosbarthu ymlaen.

Yn dilyn codi’r arian o Reclaim Fund
Limited, rydym yn adneuo arian tan fod
angen y rhain i fodloni ymrwymiadau
grant neu rwymedigaethau trosglwyddo.
Yn ystod y flwyddyn derbyniwyd llog
gwerth £7.5 miliwn (2022-23: £1.8 miliwn)
mewn perthynas a’r arian hwn.

Mae Deddf y Loteri Genedlaethol etc
1993 hefyd yn amlinellu pwerau i'r
Gronfa weithio gyda mudiadau eraill i
ddosbarthu arian. Rydym yn cyfeirio at y

gweithgareddau hyn fel rhaglenni trydydd
parti. Mae’r pwerau hyn yn rhoi cwmpas

i ni ddosbarthu arian ar ran, neu ochr yn
ochr 3, mudiadau eraill pan ddaw hyn o
fewn y meysydd ariannu a bennir gan

y Ddeddf ar gyfer ein gwaith a’i fod yn
gweddu i’'n hamcanion strategol. Yn ystod
y flwyddyn, dosbarthwyd cyfanswm o
£90.6 miliwn fel hyn i arianwyr eraill,

a’r swm mwyaf oedd £70.5 miliwn ar

ran DCMS mewn perthynas a Chronfa
Community Organisations Cost of Living.

Pan fydd penderfyniadau arian grant o
dan y rhaglenni hyn yn cael eu gwneud
yny pen draw gan yr ariannwr trydydd
parti, a’n bod yn gweithredu fel yr asiant
darparu arian ar gyfer y trydydd parti

yn unig, nid ydym yn cofnodi derbyn

y cronfeydd eu hunain na’r grantiau

a wnaed yn ein cyfrifon ein hunain.
Rydym yn adennill y costau o ymgymryd
a'r gweithgaredd hwn o’r arianwyr
perthnasol ac yn cofnodi hwn fel incwm.
Un esiampl o'r math yma o weithgarwch
yw dosbarthu arian mewn partneriaeth
a Llywodraeth Yr Alban yn ymwneud

a’r Scottish Land Fund. Pan fyddwn yn
darparu arian ar y cyd neu gyfatebol ar
gyfer y rhaglenni hyn rydym yn cofnodi
ein cyfran o’r dyfarniadau grant a wnaed
mewn gwariant ar raglenni’r Loteri
Genedlaethol. Rydym yn cofnodi arian

a gedwir i'w dosbarthu yn ein balansau
arian yn y Datganiad sefyllfa ariannol
ynghyd ag unrhyw rwymedigaethau a
whnaed cyn derbyn yr arian o’r ariannwr.
Mae cofnod o’r balansau ym mhob
rhaglen yn nodyn 23y cyfrifon.

Cronfa Ddosbarthu’r Loteri
Genedlaethol (NLDF)

Delir enillion achosion da net y Loteri
Genedlaethol yng Nghronfa Ddosbarthu’r
Loteri Genedlaethol (NLDF), sydd o

24

dan stiwardiaeth yr Ysgrifennydd
Gwladol dros Ddiwylliant, y Cyfryngau

a Chwaraeon hyd nes y caiff ei dynnu

i lawr gan ddosbarthwyr y Loteri
Genedlaethol. Mae’r Gronfa yn derbyn
incwm buddsoddi a enillir gan NLDF

yn ychwanegol at enillion y Loteri
Genedlaethol o’r un gyfran ag enillion

o dderbynebau’r Loteri Genedlaethol
(40%). Yn 2023-24 roedd hyn yn £34
miliwn (2022-23: £14 miliwn). Cododd
ein balans yn NLDF yn ystod y flwyddyn
gan £41 miliwn. Mae hyn o ganlyniad i'r
cynnydd mewn incwm buddsoddi drwy
godiadau mewn cyfraddau llog, ynghyd
a thaliadau grant a wnaed yn 2023-24
yn is nag enillion y Loteri Genedlaethol
a dderbyniwyd yn ystod y flwyddyn.
Rydym yn cymryd y newid disgwyliedig
yn y balans i ystyriaeth ochr yn ochr a
rhagamcaniadau o refeniw y dyfodol

ac amser rhwymedigaethau dros ben
wrth bennu cyllideb dyfarniadau grant y
dyfodol. Gan nad ydym yn rheoli incwm
y Loteri Genedlaethol nid yw’n bosib i ni
reoli’r balans yn y NLDF yn y tymor byr ac
felly nid ydym yn pennu targed penodol
ar gyfer ein balans, yn hytrach amrediad
yr hoffem weithredu oddi fewn iddo.

Rydym yn rhagfynegi ein mewnlif ac all-
lif ariannol ar gyfer y dyfodol er mwyn
asesu isafswm balans diogel yn NLDF
er mwyn sicrhau y gallwn fodloni ein
rhwymedigaethau wrth iddynt ddod

yn ddyledus, gan ganiatau ar gyfer
asesiadau seiliedig ar risg o amrywiadau
posib mewn incwm. Bydd y balans
gwirioneddol ar unrhyw adeg benodol yn
amrywio yn Ol strwythur ac amseru ein
rhaglenni grant a’r incwm a gynhyrchir
trwy’r Loteri Genedlaethol ar gyfery
cyfnod dan sylw.

Ein hamcanion
corfforaethol

Amcan corfforaethol un:

Mae Cronfa Gymunedol y Loteri
Genedlaethol yn cefnogi prosiectau
sy’n gwneud gwahaniaeth i bobl a
chymunedau ledled y DU.

Beth ydym wedi’i wneud?

Eleni, dyfarnom 13,720 o grantiau
gwerth £686.3 miliwn ledled y DU, gan
gyrraedd pob awdurdod lleol, gyda’r
maint grant lleiaf yn £300 a'r mwyaf

yn £30 miliwn. Fel rhan o’r ymrwymiad
rydym wedi'i wneud yn Cymuned yw’r
man cychwyn, fe wnaethom gryfhau ein
cynnig ariannu ar lawr gwlad trwy ddyblu
maint y grant sydd ar gael yn ein rhaglen
Arian i Bawb y Loteri Genedlaethol a
chyllidebau estynedig i ateb y galw
cynyddol. Mae ein cyllidebau yn 2024-25
yn adlewyrchu hynny.

Amcan corfforaethol dau:

Mae ein harian yn rhagweld ac yn
cataleiddio newid ehangach i sicrhau
bod cymunedau ledled y DU, a’r
mudiadau sy’n eu cefnogi, yn ffynnu ac
yn llewyrchu.

Beth ydym wedi’i wneud?

Fel rhan o’n cam cychwynnol o roi'r
strategaeth ar waith, rydym wedi
datblygu strategaeth effaith sy’n cynnwys
fframwaith clir i fesur canlyniadau yn y
meysydd cenhadaeth hyn. Ochr yn ochr

a hyn, mae gennym ymrwymiad cryf i
ymagwedd weithredu seiliedig ar degwch
a chefnogi cymunedau i fod yn fwy
amgylcheddol gynaliadwy. Rydym wedi
datblygu cynlluniau cydlynol i feddwl am

beth mae hyn yn ei olygu yn ymarferol o
ran sut y caiff ein gwaith ei lywio gan ein
cyd-destun allanol.

| grynhoi, wrth galon Cymuned yw’r
man cychwyn mae’r uchelgais i ddarparu
ein hariannu i gryfhau cymdeithas

a gwella bywydau ledled y DU. Mae
gennym bellach fwy o ffocws ar gefnogi
cymunedau trwy ein pedair cenhadaeth
ariannu a arweinir gan y gymuned:

e cefnogi cymunedau i ddod at ei gilydd

e cefnogi cymunedau i fod yn
gynaliadwy yn amgylcheddol

e cefnogi cymunedau i helpu plant a
phobl ifanc i ffynnu

e cefnogi cymunedau i alluogi pobl i fyw
bywydau iachach.

Amcan corfforaethol tri:

Mae Cronfa Gymunedol y Loteri
Genedlaethol yn effeithlon, wed’i
werthfawrogi ac ymddiriedir ynddi.

Beth ydym wedi’i wneud?

Gellir dangos datblygiad llwyddiannus
diwylliant o welliant parhaus yn y Gronfa
drwy greu’r Uned Arloesedd yn gweithio
i gefnogi portffolios Ariannu i estyn allan
i wrando, dysgu, nodi a chefnogi syniadau
newydd o ffynonellau amrywiol. Yn
fewnol, mae’n chwarae rhan hanfodol
wrth addasu ein harferion, systemau,

a ffyrdd o weithio i sicrhau ein bod yn
integreiddio arloesedd yn ddi-dor i'n
gweithrediadau dyddiol.

Mae gennym ddealltwriaeth ddyfnach o
lawer o’n hallyriadau carbon a’'n heffaith
amgylcheddol yn dilyn adroddiad a
gomisiynwyd ac a gyflwynwyd yn
ystod y flwyddyn, yn nodi targedau clir
ac uchelgeisiol ar gyfer ein llwybr at
sero net.

Rydym wedi gwneud y mwyaf o gyfleoedd yn ystod y flwyddyn gan arwain at rannu
gofodau swyddfa gyda mudiadau tebyg mewn sawl lleoliad ac wedi cymryd camau
priodol i gryfhau ein diogelwch, gan ymateb i dueddiadau technoleg sy’n dod i'r amlwg.

Rydym wedi cyflawni hyn, a mwy, wrth weithredu o fewn y trothwy o 7.75%, gan
fuddsoddi’'n strategol i wella ein heffeithlonrwydd. Rydym hefyd bellach yn gweld
manteision buddsoddiadau gweithredol blaenorol, a ddangosir gan ein gallu i ddyfarnu
£71 miliwn o grantiau ychwanegol eleni, o fewn ein trothwy costau gweithredu.

Mae’r newidiadau cadarnhaol yn y Gronfa yn amlwg yn cael eu teimlo gan gwsmeriaid a
chydweithwyr fel ei gilydd. Adlewyrchir hyn yn ein mesur boddhad cwsmeriaid uchel o
87% a chynyddu ein mesur ymgysylltu a gweithwyr i 73%.

Ein dangosyddion perfformiad allweddol

Ochr yn ochr @’n nodau, mae ein DPA (a osodir mewn cytundeb & DCMS) yn helpu i
asesu ein perfformiad mewn sawl maes. Rydym wedi cyflawni chwech o’r saith DPA a

osodwyd ar gyfer y flwyddyn.

Trosolwg o berfformiad DPA ar ddiwedd y flwyddyn

DPA 1: Bydd boddhad cwsmeriaid o leiaf 80%

Cyflawnwyd y dangosydd perfformiad
allweddol

Roedd boddhad cwsmeriaid yn 87% o
ddeiliaid grant ac ymgeiswyr.

Adroddiad diwedd blwyddyn

Arhosodd boddhad cwsmeriaid yn
sefydlog ac ymhell uwchlaw’r targed yn
2023-24 ar 87% (hy. y rhai a ddewisodd
8-10 allan o 10). Mae cwsmeriaid yn
teimlo bod prosesau’r Gronfa yn syml,
yn hygyrch a bod ein staff yn eu cefnogi
trwy gydol y daith ymgeisio. Pan
ofynnwyd iddynt beth allai’r Gronfa ei
wneud i wella ei phrosesau, hoffai’r rhan
fwyaf gael adborth manylach ar sut i
wella ceisiadau yn y dyfodol.

DPA 2: Costau gweithredu yn unol a’n trothwy a gytunwyd o 7.75% o incwm

dros dair blynedd

Cyflawnwyd y dangosydd perfformiad
allweddol

Roedd ein costau gweithredu
gwirioneddol ar gyfer gweithgareddau’r
Loteri Genedlaethol yn 6.8% o incwm y
Loteri Genedlaethol yn ystod 2023/24 ac
yn 6.6% dros dair blynedd.

Adroddiad diwedd blwyddyn

Roedd arbedion cost yn gysylltiedig a
gostyngiadau mewn costau teithio a
chyfathrebu staff, ynghyd ag incwm
ychwanegol yn ymwneud a rha